
REPUBLIKA E SHQIPËRISË 

 KOMISIONI I PROKURIMIT PUBLIK 

 

 

Nr. 1146/10prot.              Datë 11.08.2022 

   

V E N D I M 

Nr. 775/2022 

 

Komisioni i Prokurimit Publik, i përbërë nga: 

 

Jonaid Myzyri   Kryetar 

Kreshnik Ternova Anëtar 

Anila Malaj  Anëtar 

 

Në mbledhjen e datës  11.08.2022 shqyrtoi ankesën me: 

 

Objekti: Shfuqizimi i vendimit tё Komisionit të Vlerësimit të  

Ofertave mbi kualifikimin e ofertës të paraqitur nga 

operatori ekonomik “ATLANTIK 3” SHPK në 

procedurën “Procedurë e Hapur e thjeshtuar”, me Nr. 

REF-28553-05-11-2022, me objekt: “Blerje Hipoklorit 

Kalciumi per vitin 2022”, me fond limit 2,599,800 leke 

pa TVSH, zhvilluar me datë 23.05.2022 nga autoriteti 

kontraktor SH.A Ujësjellës Kanalizime Mallakastër. 

 

Shfuqizimi i vendimit tё Komisionit të Vlerësimit të  

Ofertave mbi skualifikimin e ofertës të paraqitur nga 

operatori ekonomik “AlbaniaDistribution Chemicals” 

SHPK në procedurën e mësipërme të prokurimit. 

    

       

Ankimues: Operatori ekonomik “Albania Distribution Chemicals” 

shpk 
Rruga e Kavajës, Buka SH.A, Nr.8240, Njësia Nr.6.Tiranë 

 

 

Autoriteti Kontraktor:  SH.A Ujësjellës Kanalizime Mallakastër  

      Dukas Ish-Njësia Administrative Qendër Mallakastër 

Subjekt  i Interesuar:  Operatori ekonomik “ATLANTIK 3” SHPK  

    Autostrada Tiranë - Durrës, Km. 10, Rruga Dytësore Vorë  

     Tiranë 

 

 

Baza Ligjore: Ligji nr. 162/2020 “Për Prokurimin Publik”, Vendimi i 

Këshillit të Ministrave nr. 285, datë 19.05.2021 “Për 

miratimin e rregullave të prokurimit publik” i 

ndryshuar, Vendimi i Komisionit të Prokurimit Publik 

Nr. 766, datë 13.10.2021 “Për miratimin e rregullave 

për organizimin dhe funksionimin e Komisionit të 

Prokurimit Publik. 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim e pretendimet e ankimuesit, dhe pasi diskutoi çështjen në tërësi, 

 

 

V ë r e n: 

 

I 

 

Vlerësimi paraprak 

 

I.1. Vlera limit e përllogaritur për procedurën e prokurimit objekt-ankimi është nën kufirin e 

ulët monetar, ndaj shqyrtimi dhe vendimmarrja do të bëhet nga 3 (tre) anëtarët, në përputhje 

me pikën 1, të nenit 30 të ligjit nr. 162/2020 “Për prokurimin publik”. 

 

I.2. Operatori ekonomik ka prima facie interes në këtë procedurë prokurimi dhe për këtë 

arsye legjitimohet për të paraqitur ankesë në lidhje me të. 

 

I.3. Operatori ekonomik ankimues ka paraqitur ankesë pranë autoritetit kontraktor dhe  

njëherazi pranë Komisionit të Prokurimit Publik, në përputhje me kërkesat e përcaktuara në 

ligjin nr. 162/2020 “Për prokurimin publik”. 

 

I.4. Ankimuesi ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

 

II 

Rrethanat e çështjes 

 

II.1. Në datën 12.05.2022, në Sistemin e Prokurimeve Elektronike, është publikuar procedura 

e prokurimit “Procedurë e Hapur e thjeshtuar”, me Nr. REF-28553-05-11-2022, me objekt: 

“Blerje Hipoklorit Kalciumi per vitin 2022”, me fond limit 2,599,800 leke pa TVSH, 

zhvilluar me datë 23.05.2022 nga autoriteti kontraktor SH.A Ujësjellës Kanalizime 

Mallakastër. 

 

II.2. Në datën 23.05.2022 autoriteti kontraktor ka zhvilluar procedurën e prokurimit. 

 

II.3. Në datën 25.05.2022 operatorët ekonomikë pjesëmarrës në procedurën e prokurimit janë 

njoftuar elektronikisht mbi klasifikimin përfundimtar të ofertave si vijon: 

 

“Atlantik 3”     2.166.500 lekë   I kualifikuar 

“Albania Distribution Chemicals” shpk 2.246.970 lekë  I kualifikuar 

 

II.4. Në datën 26.05.2022, autoriteti kontraktor ka publikuar në SPE, Njoftimin e Fituesit për 

procedurën e prokurimit. 

 

II.5. Referuar materialeve të fashikullit të shqyrtimit administrativ rezulton, se në datën 

30.05.2022 operatori ekonomik “Albania Distribution Chemicals” shpk ka paraqitur 

njëkohësisht ankesë pranë autoritetit kontraktor dhe pranë Komisionit të Prokurimit Publik. 

Nga shqyrtimi paraprak i ankesës, u konstatua se objekti i saj lidhet me kundërshtimin e 

vendimit të Komisionit të Vlerësimit të Ofertave, mbi skualifikimin e ofertës së tij si dhe 

kundërshtimin e vendimit të Komisionit të Vlerësimit të Ofertave, mbi kualifikimin e ofertës 

së të operatorit ekonomik “Atlantik” ShPK. 

 

II.6. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, Komisioni i Prokurimit Publik me marrjen e ankesës, e publikoi atë në bazën e të 

dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna 

të plota për procedurën e prokurimit (objekt, numër reference, fond limit, datën e zhvillimit të 

procedurës), si dhe publikoi formularin e publikimit nr. 1146/2 prot., datë 31.05.2022 duke 

referuar arsyet mbi skualifikimin e ofertës së tij si dhe kriteret për të cilat operatori ekonomik 

ankimues “Albania Distribution Chemicals” shpk në ankesën me nr. 1146 prot., datë 

30.05.2022, pretendon se nuk përmbushen nga operatori ekonomik pjesëmarrës në procedurë 

“Atlantik 3” SHPK.  

 

II.6.1 Në ankesë ngrihen pretendime nga ana e operatorit ekonomik “Albania Distribution 

Chemicals” si më poshtë vijon: 

 

[...]Kundështimi i vendimit të Komisionit të vlerësimit të ofertave lidhur me skualifikimin e 

ofertës tuaj. 

 

Ofertuesi  nuk plotëson kriterin e përcaktuar në pikën 2.2.1 seksioni 2.2 kapaciteti ekonomik 

financiar, të kritereve të veccanta të kualifikimit pasi nuk ka paraqitur vërtetim të xhiros 

vjetore për të paktën një nga vitet e periudhës së kërkuar në një vlerë jo më të vogël se 40% e 

fondit limit të lotit.  



 

 4  

 

 

Kundështimi i vendimit të Komisionit të Vlerësimit të Ofertave lidhur me kualifikimin e 

ofertës të nnjë/diasa operatori/ve ekonomik pjesmarrës në procedurën e prokurimit.  

 

[...] Operatori konomik më datën 25.05.2022 mori dijeni nëpërmjet sistemit elektronik 

tëprokurimeve vlerësimin e procedurës së prokurimit objekt shqyrtimi. Në datën 26.05.2022 

nëpërmjet sitetemit eletronik të prokurimeve morëm njoftimin për nisjen e afatit të ankimimit.  

Referojmë nenin 2 qëllimi i ligjit[...]  

Të nderuar anëtarë të KPP-së brenda afatit që parashikon ligji duam të paraqesim përpara 

jush këtë ankesë në lidhje me vlerësimin e bërë nga AK.  

 

2.3.5.  Flete-analize organo-leptike dhe fiziko-kimike e hipoklorit kalciumit ,te leshuar sipas 

standarteve në fuqi,  jo me pare se muaji Shkurt 2022, nga ISHP ose nga autoritete / 

institucione / ente të autorizuara për leshimin e tyre . 

 

Autoriteti kontraktor ka kërkuar fletë analizën organo-leptike dhe fiziko-kimike e hipoklorit 

kalciumit të lëshuar nga ISHP dhe ose nga autoritete/institucione /ente të autorizuara për 

lëshimin e tyre për tju sqaruara ju analiza oragno leptike nënkupton:  

Ngjyrën  

Erën  

Ndërsa Fiziko Kimike janë të përfshirë metalet e rënda: 

Kadiu (Cd) 

Krom (Cr) 

Nikel (Ni) 

Plumb(Pb) 

Gjithashtu dhe përqindja  

Klorit aktiv 60-70% 

Bashkëngjitur gjeni skedën teknike se si duhet të jenë parametrat e hipoklorit Kalciumi të 

kërkuara nga Instituti i Shëndetit Publik në bazë të parametrave Europiane dhe të tjerë. Të 

nderuar anëtarë të KPP-së nga verifikimi i bërë nga na jonë ISHP nuk e kryen analizën e 

metaleve të rënda, kurse laboratorët e akredituar nuk kanë kryer analizat për këtë oe për 

analizën e sipërcituar me metalet. Në DST nga Ak kërkohet qartë kjo analizë dhe të ndodhur 

në këto kushte mos paraqitja e kësaj analize përbënë kusht për skualifikim. Kërkojmë të bëhet 

skaulifikimi për këtë operator ekonomik sepse nuk ka plotësuar kriterin e kërkuar nga AK 

(Bashkëngjitur gjeni analizën tonë për të bërë krahasimin me analizën e paraqitur nga ky 

operator ekonomik.[...] 

 

II.7. Me shkresën nr. 171prot., datë 03.06.2022 me objekt: “Dërgim dokumentacioni”, 

protokolluar me tonën me nr. 1146/4 prot., datë 06.06.2022 është dërguar pranë Komisionit të 

Prokurimit Publik, vendimi i autoritetit kontraktor lidhur me trajtimin e ankesës së paraqitur 

nga operatori ekonomik “Albania Distribution Chemicals” shpk për procedurën e mësipërme 

të prokurimit, në të cilin konstatohet, se Komisioni i Shqyrtimit të Ankesës nuk e ka pranuar 

ankesën e ankimuesit. 

II.8. Me shkresën datë 07.05.2022 me objekt: “Argumenta për ankesën 1146/2022”, 

protokolluar me tonën me nr. 1146/5 prot., datë 09.06.2022, operatori ekonomik ankimues 

“Albania Distribution Chemicals” shpk  ka paraqitur argumentat e tij në lidhje me kthim 

përgjigjen e autoritetit kontraktor në lidhje me ankesën për procedurën objekt prokurimi. 

 

II.9. Nga verifikimet e kryera, rezulton, se me anë të shkresës nr. 152prot datë 03.06.2022, 

protokolluar me tonën nr. 1146/3prot datë 06.06.2022 operatori ekonomik pjesmarrës 

“Atlantik 3” shpk në procedurën e prokurimit ka paraqitur argumentat e tij, sipas 

parashikimeve të nenit 113 të ligjit 162/2020 “Për Prokurimin Publik”. 

 

II.10. Me shkresën nr. 1146/6 prot datë 24.06.2022 me lëndë “Kërkesë për informacion” 

drejtuar Ministrisë së Shëndetësisë dhe Mbrojtjes Sociale, Komisioni i Prokurimit Publik 

kërkoi informacion nëse laboratori pranë Njësisë Vendore të Kujdesit Shëndetësor Tiranë 

është i akredituar/licencuar/autorizuar/certifikuar për kryerjen e analizës fiziko-kimike  për 

produktin Hipoklorit  Natriumi. 

 

II.11. Me shkresën nr. 1146/8prot datë 04.08.2022 me lëndë “Kërkesë për informacion” 

drejtuar jësisë Vendore të Kujdesit Shëndetësor Tiranë, Komisioni i Prokurimit Publik kërkoi 

informacion nëse laboratori pranë Njësisë Vendore të Kujdesit Shëndetësor Tiranë është i 

akredituar/licencuar/autorizuar/certifikuar për kryerjen e analizës fiziko-kimike  për 

produktin Hipoklorit  Natriumi. 

 

II.12. Me shkresën nr. 2332/1 prot datë 08.08.2022, protokolluar me tonën nr. 1149/9prot 

datë 10.08.2022 Njësia Vendore e Kujdesit Shëndetësor Tiranë në përgjigje të shkresës së 

sipërcituar ka sqaruar si vijon: “[...]Njësia vendore e Kujdesit Shëndetësor Tiranë në zbatim 

të Ligjit nr. 10 138, datë 11.05.2009 “Për shëndetin publik në RSH-së” (i ndryshuar), të 

Vendimit nr. 379 datë 25.05.2016 “ Për miratimin e rregullores”  “Cilësa e ujit të pijshëm “, 

neni 21 “Monitorimi i jashtëm” si dhe Shtojcës IX të këtij vendimi “dezifektimi i ujit të 

pijshëm”, një nga fushat ligjore të operimit ka dhe monitorimin e cilësisë së ujit të pijshëm si 

dhe kimikteve që përdoren për trajtimin e ujit. Të gjitha subjektet që merren me importin dhe 

tregtimin e kimikateve që përdoren për trajtimin e ujit në Republikën e Sqipërisë marrin një 

miratim nga M.Sh.M.S. për importin dhe tregtimin e këtyre kimikateve. Në zbatim të akteve 

ligjore të sipërcituara Njësia Vendore e Kujdesit Shëndetësor me kërkesën e vetë subjekteve, 

analizon vetëm cilësinë e kimikateve (% e lëndës) që përdoren për trajtimin e ujit të pijshëm, 

si hipoklorit natriumi, hipoklorit kalciumi, acid kloridrik dhe poliklorur alumini. Pas 

ekzaminimit fiziko kimik të produktit subjekti kundrejt pagesës merr raport-analizën me 

vlerësimin për treguesit organo-leptik dhe fiziko-kimik të analaizuar.  

Gjithashtu ju sqarojmë se laboratorët fiziko-kimik pranë Njësisë Vendore të Kujdesit 

Shëndetësor Tiranë nuk janë të akredituar/certifikuar.[...]” 

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur saj, si dhe informacionit të 

autoritetit kontraktor 

 

Arsyeton 

 

III.1. Lidhur me pretendimin e operatorit ekonomik “Albania Distribution Chemicals” shpk  

për skualifikimin e ofertës së operatorit ekonomik “Atlantik 3” SHPK me arsyetimin se “[...] 

Operatori konomik më datën 25.05.2022 mori dijeni nëpërmjet sistemit elektronik 

tëprokurimeve vlerësimin e procedurës së prokurimit objekt shqyrtimi. Në datën 26.05.2022 

nëpërmjet sitetemit eletronik të prokurimeve morëm njoftimin për nisjen e afatit të ankimimit.  

Referojmë nenin 2 qëllimi i ligjit[...]  

Të nderuar anëtarë të KPP-së brenda afatit që parashikon ligji duam të paraqesim përpara 

jush këtë ankesë në lidhje me vlerësimin e bërë nga AK.  

2.3.5.  Flete-analize organo-leptike dhe fiziko-kimike e hipoklorit kalciumit ,te leshuar sipas 

standarteve në fuqi,  jo me pare se muaji Shkurt 2022, nga ISHP ose nga autoritete / 

institucione / ente të autorizuara për leshimin e tyre . 

Autoriteti kontraktor ka kërkuar fletë analizën organo-leptike dhe fiziko-kimike e hipoklorit 

kalciumit të lëshuar nga ISHP dhe ose nga autoritete/institucione /ente të autorizuara për 

lëshimin e tyre për tju sqaruara ju analiza oragno leptike nënkupton:  

Ngjyrën  

Erën  

Ndërsa Fiziko Kimike janë të përfshirë metalet e rënda: 

Kadiu (Cd) 

Krom (Cr) 

Nikel (Ni) 

Plumb(Pb) 

Gjithashtu dhe përqindja  

Klorit aktiv 60-70% 

Bashkëngjitur gjeni skedën teknike se si duhet të jenë parametrat e hipoklorit Kalciumi të 

kërkuara nga Instituti i Shëndetit Publik në bazë të parametrave Europiane dhe të tjerë. Të 

nderuar anëtarë të KPP-së nga verifikimi i bërë nga na jonë ISHP nuk e kryen analizën e 

metaleve të rënda, kurse laboratorët e akredituar nuk kanë kryer analizat për këtë oe për 

analizën e sipërcituar me metalet. Në DST nga Ak kërkohet qartë kjo analizë dhe të ndodhur 

në këto kushte mos paraqitja e kësaj analize përbënë kusht për skualifikim. Kërkojmë të bëhet 

skaulifikimi për këtë operator ekonomik sepse nuk ka plotësuar kriterin e kërkuar nga AK 

(Bashkëngjitur gjeni analizën tonë për të bërë krahasimin me analizën e paraqitur nga ky 

operator ekonomik.[...]”, Komisioni i Prokurimit Publik vëren se: 

III.1.1. Në Shtojcën 7, “Kriteret e veçanta të kualifikimit”, “Kapaciteti teknik”, pika 2.3.5, 

autoriteti kontraktor ka përcaktuar kriteret si më poshtë:  

 

2.3.5.  Flete-analize organo-leptike dhe fiziko-kimike e hipoklorit kalciumit ,te leshuar sipas 

standarteve në fuqi,  jo me pare se muaji Shkurt 2022, nga ISHP ose nga autoritete / 

institucione / ente të autorizuara për leshimin e tyre . 

 

III.1.2. Në Shtojcën 5, “Specifikimet teknike”, , autoriteti kontraktor ka përcaktuar kriteret si 

më poshtë:  

[...] 

 

Specifikimet teknike për objektin e prokurimit “Hipoklorit Kalciumi” për vitin 2022: 

1. Klori aktiv  : 60 -70 %  

2. Perberesit dhe parametrat e hipokloritit te kalciumit me 60-70 %  klor aktiv duhet te 

jene sipas parashikimeve ligjore ne fuqi per kete qellim.  

3. Ngjyra dhe era    :          ngjyre e bardhe e hapur , ne forme granulare .  

4. Te plotesohen kushtet e ruajtjes se lendeve dizifektante. 

5. Transportimi do te behet nga vete furnizuesi. 

6. Furnizimi do te behet me kerkese dhe sipas nevojes se Autoritetit Kontraktor. 

7. Malli te jete i paketuar ne ambalazhim plastik me peshe 20 deri ne 50 kg. 

 

III.1.3. Nga verifikimet në sistemin e prokurimeve elektronike rezulton, se operatori 

ekonomik “Atlantik 3” SHPK në përmbushje të kriterit sa më sipër ka dorëzuar 

dokumentacionin si më poshtë: 

 

Raport analizë nr. 383 fatë 28.04.2022 lëshuar nga Njësia vendore e Kujdesit Shëndetësor 

Tiranë.  

Shkresë nr. 345/1prot datë 25.03.2022 lëshuar nga ISHP. 

 

III.1.4. Me shkresën nr. 1146/8prot datë 04.08.2022 me lëndë “Kërkesë për informacion” 

drejtuar jësisë Vendore të Kujdesit Shëndetësor Tiranë, Komisioni i Prokurimit Publik kërkoi 

informacion nëse laboratori pranë Njësisë Vendore të Kujdesit Shëndetësor Tiranë është i 

akredituar/licencuar/autorizuar/certifikuar për kryerjen e analizës fiziko-kimike për produktin 

Hipoklorit  Natriumi. 

 

III.1.5. Me shkresën nr. 2332/1 prot datë 08.08.2022, protokolluar me tonën nr. 1149/9prot 

datë 10.08.2022 Njësia Vendore e Kujdesit Shëndetësor Tiranë në përgjigje të shkresës së 

sipërcituar ka sqaruar si vijon: “[...]Njësia vendore e Kujdesit Shëndetësor Tiranë në zbatim 

të Ligjit nr. 10 138, datë 11.05.2009 “Për shëndetin publik në RSH-së” (i ndryshuar), të 

Vendimit nr. 379 datë 25.05.2016 “ Për miratimin e rregullores”  “Cilësa e ujit të pijshëm “, 

neni 21 “Monitorimi i jashtëm” si dhe Shtojcës IX të këtij vendimi “dezifektimi i ujit të 

pijshëm”, një nga fushat ligjore të operimit ka dhe monitorimin e cilësisë së ujit të pijshëm si 

dhe kimikteve që përdoren për trajtimin e ujit. Të gjitha subjektet që merren me importin dhe 

tregtimin e kimikateve që përdoren për trajtimin e ujit në Republikën e Sqipërisë marrin një 

miratim nga M.Sh.M.S. për importin dhe tregtimin e këtyre kimikateve. Në zbatim të akteve 

ligjore të sipërcituara Njësia Vendore e Kujdesit Shëndetësor me kërkesën e vetë subjekteve, 

analizon vetëm cilësinë e kimikateve (% e lëndës) që përdoren për trajtimin e ujit të pijshëm, 

si hipoklorit natriumi, hipoklorit kalciumi, acid kloridrik dhe poliklorur alumini. Pas 

ekzaminimit fiziko kimik të produktit subjekti kundrejt pagesës merr raport-analizën me 

vlerësimin për treguesit organo-leptik dhe fiziko-kimik të analaizuar.  

Gjithashtu ju sqarojmë se laboratorët fiziko-kimik pranë Njësisë Vendore të Kujdesit 

Shëndetësor Tiranë nuk janë të akredituar/certifikuar.[...]” 

 

III.1.6. Në nenin 77 të ligjit nr. 162/2020 “Për prokurimin publik”, parashikohet shprehimisht 

se: “1. Autoritetet ose entet kontraktore përcaktojnë kërkesat për kualifikim për operatorët 

ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të 

zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës. 

 

III.1.7. Në nenin 40 “Kërkesa të veçanta për kontratat e mallrave” pika 3, e Vendimit Nr. 285 

datë 19.05.2021 të Këshillit të Ministrave “Për miratimin e rregullave të prokurimit publik” i 

ndryshuar, parashikohet se:“ 3. Kërkesat e veçanta të kualifikimit duhet të përfshijnë të gjitha 

kriteret specifike, në përputhje me nenin 77, të LPP-së. Kriteret duhet të jenë në përpjesëtim 

dhe të lidhura ngushtë me aftësinë zbatuese, natyrën dhe vlerën e kontratës. Në çdo rast, 

autoriteti/enti kontraktor duhet të përcaktojë dokumentet konkrete që duhet të paraqesin 

operatorët ekonomikë për përmbushjen e këtyre kritereve.”. 

III.1.8. Referuar frymës së legjislacionit për prokurimin publik, vendosja e kritereve të 

veçanta për kualifikim ka si synim kryesor që t’i shërbejë autoritetit kontraktor për njohjen e 

gjendjes dhe kapaciteteve të operatorëve ekonomikë, të cilët, nëpërmjet dokumentacionit të 

paraqitur duhet të vërtetojnë se zotërojnë kualifikimet e nevojshme teknike, profesionale, 

kapacitetet ekonomike, financiare dhe organizative, makineritë, pajisjet e asete të tjera fizike, 

reputacionin dhe besueshmërinë, përvojën e duhur, si dhe personelin e nevojshëm, gjithçka 

në funksion të realizimit me sukses të kontratës. Në varësi të kontratës dhe volumit të saj 

autoriteti kontraktor përcakton kërkesat e veçanta për kualifikim, të cilat janë të detyrueshme 

për t’u përmbushur nga operatorët ekonomikë pjesëmarrës në procedurat e prokurimit. 

Operatorët Ekonomikë janë të detyruar të përgatisin ofertat, në përputhje me kërkesat e 

përcaktuara në dokumentet e tenderit dhe ofertat që nuk përgatiten në përputhje me këto 

dokumente duhet të refuzohen si të papranueshme. Kriteret kualifikuese të përcaktuara nga 

autoriteti kontraktor, janë të detyrueshme për t’u përmbushur nga të gjithë ofertuesit 

ekonomikë pjesëmarrës në një procedurë prokurimi. Operatorët ekonomikë pjesëmarrës duhet 

të vërtetojnë se zotërojnë reputacionin, besueshmërinë, kapacitetet e konsideruara të 

nevojshme nga autoriteti kontraktor, për të zbatuar kontratën objekt-prokurimi. KPP sqaron, 

se në një procedurë prokurimi, subjekti i parë i interesuar është operatori ekonomik, i cili e 

përgatit ofertën e tij në përputhje me kuadrin ligjor në fuqi, dhe nga ana tjetër, është autoriteti 

kontraktor, i cili përzgjedh operatorin ekonomik që plotëson të gjitha kriteret e përcaktuara 

nga autoriteti kontraktor në dokumentet e tenderit, si dhe që ka përgatitur ofertën në përputhje 

me legjislacionin në fuqi. 

III.1.9. Nga shqyrtimi i dokumenteve të tenderit të procedurës së prokurimit objekt-ankimi, 

autoriteti kontraktor ka kërkuar shprehimisht: “Fletë-analizë organo-leptike dhe fiziko-kimike 

e hipoklorit kalciumit, të lëshuar sipas standarteve në fuqi, jo më parë se muaji Shkurt 2022, 

nga ISHP ose nga autoritete / institucione / ente të autorizuara për lëshimin e tyre.” Nga 

shqyrtimi i dokumentacionit të paraqitur nga operatori ekonomik “Atlantik 3” SHPK për 

përmbushjen e kriterit të mësipërm, Komisioni i Prokurimit Publik konstaton se ky i fundit ka 

paraqitur raport analizë nr. 383 fatë 28.04.2022 lëshuar nga Njësia Vendore e Kujdesit 

Shëndetësor Tiranë me përmbajtje si vijon: Për mostrën Hipoklorit kalciumi (kokërr) nga 

analiza për mostrën e paraqitur nga subjekti rezulton brenda normave për treguesit fiziko-

kimik të analizuar. Nga shqyrtimi dhe verifikimi i dokumenteve të tenderit dhe 

dokumentacionit të dorëzuar nga operatori ekonomik “Atlantik 3” SHPK, Komisioni i 

Prokurimit Publik iu drejtua me shkresë Njësisë Vendore të Kujdesit Shëndetësor Tiranë, 

duke kërkuar informacion nëse laboratori pranë Njësisë Vendore të Kujdesit Shëndetësor 

Tiranë është i akredituar/licencuar/autorizuar/çertifikuar për kryerjen e analizës organo-

leptike dhe fiziko kimike për produktin Hipoklorit kalciumi. Referuar kthim-përgjigjes së 

Njësisë Vendore të Kujdesit Shëndetësor Tiranë, KPP konstaton, se laboratori i Njësisë 

Vendore të Kujdesit Shëndetësor Tiranë nuk është i akredituar/çertifikuar. Për sa më sipër, 

Komisioni i Prokurimit Publik gjykon, se operatori ekonomik “Atlantik 3” SHPK me 

dokumentacionin e paraqitur, nuk e përmbush kriterin e vendosur nga autoriteti kontraktor në 

shtojcën 7 të dokumenteve të tenderit të procedurës së prokurimit objekt-ankimi, “kriteret e 

veçanta të kualifikimit”, “kapaciteti teknik” pika 2.3.5, pasi në përmbushje të kriterit më sipër 

ka ngarkuar në sistemin e prokurimit elektronik një raport analizë për Hipoklorit kalciumit 

nga një laborator i paakredituar/çertifikuar për të kryer analiza për produktin Hipoklorit 

kalciumit, referuar kjo përgjigjes së institucionit kompetent Njësisë Vendore të Kujdesit 

Shëndetësor Tiranë. Pra, sa më sipër, për sa kohë autoriteti kontraktor ka kërkuar në 

dokumentet e tenderit, që operatori ekonomik pjesëmarrës duhet të paraqesë fletë analizë nga 

Instituti i Shëndetit Publik ose nga laboratorë të çertifikuar, për analizë për produktin që 

prokurohet, dokumenti raport analizë nr. 383 datë 28.04.2022 i paraqitur nga operatori 

ekonomik “Atlantik 3” SHPK në këtë procedurë prokurimi, nuk është i vlefshëm, pasi Njësia 

Vendore e Kujdesit Shëndetësor Tiranë, i cili e ka lëshuar këtë raport analizë nuk është i 

akredituar për analizën organo leptike dhe fiziko-kimike për produktin hipoklorit të kalciumit 

ashtu siç është kërkuar nga autoriteti kontraktor në dokumentet e tenderit. Kriteret 

kualifikuese të përcaktuara nga autoriteti kontraktor janë të detyrueshme për t’u përmbushur 

nga të gjithë ofertuesit ekonomikë pjesëmarrës në një procedurë prokurimi. Operatorët 

ekonomikë pjesëmarrës duhet të vërtetojnë se zotërojnë reputacionin, besueshmërinë dhe 

përvojën e duhur, për të zbatuar kontratën objekt-prokurimi, si edhe janë të detyruar të 

përgatisin oferta, në përputhje me kërkesat e përcaktuara në dokumentet e tenderit, në mënyrë 

që edhe vlerësimi të bëhet në përputhje me këtë dokumentacion, pasi ofertat që nuk 

përgatiten në përputhje me këto dokumente duhet të refuzohen si të papranueshme. 

Mosplotësimi qoftë edhe i një kriteri të vendosur nga ana e autoritetit kontraktor e bën ofertën 

e operatorit ekonomik të pavlefshme, si edhe përbën kusht për skualifikimin e tij nga 

procedura e prokurimit. Në këtë kuadër Komisioni gjykon, se operatori ekonomik “Atlantik 

3” SHPK me dokumentacionin e ngarkuar në sistemin e prokurimit elektronik, nuk e 

përmbush kriterin e përcaktuar nga autoriteti kontraktor në dokumentet e tenderit të 

procedurës së prokurimit objekt-ankimi. 

  

Sa më sipër, pretendimi i operatorit ekonomik ankimues “Albania Distribution Chemicals” 

SHPK  qëndron. 

 

 

III.2 Lidhur me pretendimin e operatorit ekonomik ankimues “Albania Distribution 

Chemicals” SHPK mbi shfuqizimin e vendimit tё Komisionit të Vlerësimit të  Ofertave mbi 

skualifikimin e ofertës së tij, Komisioni i Prokurimit Publik sqaron se, operatori ekonomik 

ankimues referuar sistemit të prokurimeve elektronike rezulton i kualifikuar në këtë 

procedurë prokurimi.  

 

Sa më sipër, pretendimet e ankimuesit nuk merren në konsideratë. 

 

 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik”, Vendimit të Këshillit të Ministrave nr. 285, datë 19.05.2021 “Për miratimin e 

rregullave të prokurimit publik”,  i ndryshuar, Vendimit të Këshillit të Ministrave nr. 261, 

datë 17.03.2010 “Për përcaktimin e tarifës dhe të rregullave për pagimin e saj, në një 

procedurë ankimimi, pranë Komisionit të Prokurimit Publik”, Vendimi i Komisionit të 

Prokurimit Publik Nr. 766, datë 13.10.2021 “Për miratimin e rregullave për organizimin dhe 

funksionimin e Komisionit të Prokurimit Publik., nenit 4 të Vendimit të Komisionit të 

Prokurimit Publik nr. 500/2020 datë 5.11.2020 “Rregullore për Marrjen e Masave 

Organizative për Ushtrimin e Veprimtarisë së Institucionit të Komisionit të Prokurimit Publik 

gjatë gjendjes së pandemisë së shkaktuar nga COVID -19”,  Komisioni i Prokurimit Publik, 

njëzëri,  

 

 

Vendos: 

1. Të pranojë ankesën e paraqitur nga operatori ekonomik “Albania Distribution 

Chemicals” SHPK për procedurën e prokurimit “Procedurë e Hapur e thjeshtuar”, me 

Nr. REF-28553-05-11-2022, me objekt: “Blerje Hipoklorit Kalciumi per vitin 2022”, 

me fond limit 2,599,800 leke pa TVSH, zhvilluar me datë 23.05.2022 nga autoriteti 

kontraktor SH.A Ujësjellës Kanalizime Mallakastër. 

2. Autoriteti kontraktor të anulojë vendimin e KVO-së mbi kualifikimin e operatorit 

ekonomik “Atlantik 3” SHPK, si dhe të korrigjojë shkeljet, duke e skualifikuar këtë 

operator ekonomik. 

3. Autoriteti kontraktor brenda 5 ditëve të vërë në dijeni Komisionin e Prokurimit Publik 

për zbatimin e vendimit, duke dokumentuar veprimet e kryera. 

4. Ngarkohet zyra e financës që të bëjë kthimin e tarifës financiare të paguar nga 

operatori ekonomik “Albania Distribution Chemicals” SHPK. 

5. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë.  

 

KOMISIONI I PROKURIMIT PUBLIK 

 

    Anëtar                         Anëtar 

Kreshnik Ternova          Anila Malaj 

 

 

Kryetar 

Jonaid Myzyri 

